
  
  

 

  R21050232 
  24. ágúst 2021 

 

Svar við fyrirspurn 
Til: Borgarráðs 

Frá: Sviðsstjóra fjármála- og áhættustýringarsviðs 

Efni: Niðurstöður greiningar á stöðu aldraðra kvenna og karla í heimahjúkrun í Reykjavík 

 

Óskað hefur verið eftir svari fjármála- og áhættustýringarsviðs við fyrirspurn áheyrnarfulltrúa Flokks 

fólksins, sem barst þann 25. maí sl., um niðurstöður greiningar á stöðu aldraðra kvenna og karla í 

heimahjúkrun í Reykjavík. Fyrirspurnin er eftirfarandi: 

 

„Flokkur fólksins var með fyrirspurnir í velferðarráði um niðurstöður greiningar á stöðu aldraðra 

kvenna og karla í heimahjúkrun í Reykjavík og hjúkrunarrýmum, vísað er í skjal þessu tengt. Segir í 

greiningunni að „vinnubrögð“ Reykjavíkurborgar varðandi kynjuð fjármál séu til fyrirmyndar og að 

óskandi sé að önnur sveitarfélög tileinki sér „þessa aðferðarfræði“. Spurt er: Um hvað vinnubrögð og 

aðferðarfræði er verið að ræða? Hvaða vinnubrögð eru til fyrirmyndar og hvar er þessi sérstaka 

aðferðarfræði? Hvað er borgin að gera öðruvísi og „betra“ í kynjuðum fjármálum og sem leiðir til bóta 

fyrir konur en önnur sveitarfélög? „Konur lýsa meiri þörfum en karlar“ en samt eru þær metnar með 

minni þörf en karlar sem vísar mögulega til þess að verið sé mismuna mati á þjónustuþörf eftir kynjum 

.“ Segir að vegna „vinnubragða/aðferðarfræði eru kynjuð fjármál að bæta konum upp mismun? 

Hvernig tengist þetta að  „vegna vinnubragða eru kynjuð fjármál að bæta þeim þennan mismun“? Er 

verð að meina að „kynjuð fjárhagsáætlun“ bætir konum upp mismun á mati því að þær eru að fá meiri 

þjónustu (lýsa meiri þörfum) þótt þær séu metnar með minni þörf en karlar? 

Rétt er að konur eru fleiri í þessum aldurshópi og sannarlega hefur hallað á þær í samfélaginu en 

hvernig það tengist þessari greiningu og kynjuðum fjármálum er ekki skýrt.“ 

 

Fjármála- og áhættustýringarsvið leitaði upplýsinga við fyrirspurninni hjá verkefnastýru kynjaðrar 

fjárhags- og starfsáætlunar á mannréttinda- og lýðræðisskrifstofu og má sjá í eftirfarandi svari. 

 

Svar: 

Um hvað vinnubrögð og aðferðarfræði er verið að ræða? Hvaða vinnubrögð eru til fyrirmyndar og hvar 

er þessi sérstaka aðferðarfræði? Hvað er borgin að gera öðruvísi og „betra“ í kynjuðum fjármálum og 

sem leiðir til bóta fyrir konur en önnur sveitarfélög? 

 

Greining sú sem vísað er til í fyrirspurninni er nemendaverkefni sem unnið var í námskeiði við Háskóla 

Íslands í samvinnu við Reykjavíkurborg og Stjórnarráðið. Verkefnið byggir á greiningum sem hafa verið 

framkvæmdar innan Reykjavíkurborgar og Stjórnarráðs Íslands, ásamt því að höfundur verkefnis vinnur 

sjálfstætt, aflar eigin fræðilegra heimilda og leggur sitt eigið mat á viðfangsefnið. Orð höfundar ber því 

ekki að túlka sem skoðun starfsfólks, embættisfólks eða kjörinna fulltrúa Reykjavíkurborgar.  

Í niðurlagi verkefnisins segir höfundur að „vinnubrögð Reykjavíkurborgar og forsætisráðuneytisins 

hvað varðar kynjuð fjármál eru til fyrirmyndar og óskandi að fleiri sveitarfélög og stofnanir tileinki sér 

þessa aðferðafræði“. Þetta er eigið mat og túlkun höfundar. Mögulega byggist þessi túlkun á því að 

önnur sveitarfélög á landinu hafa ekki innleitt kynjuð fjármál með sama hætti og Reykjavík hefur gert.  

Umrætt verkefni er unnið með aðferðafræði kynjaðra fjármála. Kynjuð fjármál sem aðferðafræði er vel 

þekkt og mæla m.a. OECD og Alþjóðagjaldeyrissjóðurinn með aðferðafræðinni sem kerfisbundinni leið 

til að ná árangri í jafnréttisstarfi. Árið 2011 hóf Reykjavíkurborg innleiðingu á kynjuðum fjármálum 

undir heitinu kynjuð fjárhags- og starfsáætlun og í kjölfarið hafa verið innleidd ýmis vinnubrögð í 

fjármálastjórn borgarinnar sem byggjast á aðferðafræði kynjaðra fjármála. Markmið kynjaðrar 

fjárhags- og starfsáætlunargerðar hefur frá upphafi verið að samþætta fjármálastefnu og 

mannréttindastefnu Reykjavíkurborgar. Í stuttu máli má segja að með aðferðafræðinni sé ætlað að 

varpa ljósi á þau áhrif sem stefnur og fjárhagsáætlanir geta haft á stöðu kynjanna og annarra hópa í 

samfélaginu og finna leiðir til að stuðla að auknu jafnrétti með réttlátari nýtingu fjármuna í samræmi 

við mannréttindastefnu borgarinnar.  

 

Reykjavíkurborg hefur innleitt víðfeðmt verklag þegar kemur að framkvæmd kynjaðrar fjárhags- og 

starfsáætlunargerðar. Ber þar helst að nefna greiningar þjónustuþátta, jafnréttisskimanir og 

jafnréttismat. Framkvæmdin er skrifuð inn í ýmsa verkferla borgarinnar, bæði hvað varðar 

fjármálastjórn (sbr. reglur um gerð og framkvæmd fjárhagsáætlunar) og jafnréttisstarf (sbr. 

aðgerðaáætlun í mannréttinda- og lýðræðismálum). 

 

„Konur lýsa meiri þörfum en karlar“ en samt eru þær metnar með minni þörf en karlar sem vísar 

mögulega til þess að verið sé mismuna mati á þjónustuþörf eftir kynjum .“ Segir að vegna 

„vinnubragða/aðferðarfræði eru kynjuð fjármál að bæta konum upp mismun? Hvernig tengist þetta 

að  „vegna vinnubragða eru kynjuð fjármál að bæta þeim þennan mismun“? Er verð að meina að 

„kynjuð fjárhagsáætlun“ bætir konum upp mismun á mati því að þær eru að fá meiri þjónustu (lýsa 

meiri þörfum) þótt þær séu metnar með minni þörf en karlar? 

 

Ekki er hægt að sjá að höfundur komist að þeirri niðurstöðu og kynjuð fjármál bæti konum upp 

mismunun líkt og kemur fram í fyrirspurn áheyrnarfulltrúa Flokks fólksins. Verkefnið og þær greiningar 

sem hafa verið framkvæmdar hjá Reykjavíkurborg og Stjórnarráðinu varpa hins vegar ljósi á kynjaðar 

víddir þegar kemur að þjónustu við eldra fólk og draga fram áhugaverða tölfræði. Í verkefninu er farið 

yfir helstu niðurstöður greininga Reykjavíkurborgar á heimahjúkrun og Stjórnarráðsins á 

hjúkrunarrýmum á hjúkrunarheimilum. Höfundur ber niðurstöðurnar saman og setur þær í fræðilegt 

samhengi við aðrar rannsóknir á stöðu aldraðra.  

 

 

Halldóra Káradóttir, 

sviðsstjóri fjármála- og áhættustýringarsviðs. 


